 
Վրաստանի օրենք

Միկրոֆինանսական կազմակերպությունների մասին
(2024 թվականի մայիսի 1-ի դրությամբ)
 

Հոդված 1. Օրենքի նպատակը
Սույն օրենքի նպատակն է Վրաստանում գործող միկրոֆինանսական կազմակերպությունների գործունեության իրավական  կարգավորումը և նրանց զարգացման համար առողջ միջավայրի ստեղծումը։

Հոդված 2. Օրենքում օգտագործվող տերմինների սահմանումը
1. Սույն օրենքում օգտագործված տերմիններն ունեն հետևյալ նշանակությունը.
ա) միկրոլիզինգ – լիզինգ, որի արժեքը որոշվում է միկրովարկի սահմանված սահմանաչափով,
բ) գրանցում – Վրաստանի օրենսդրության համաձայն ստեղծված իրավաբանական անձի կամավոր գրանցում   Վրաստանի Ազգային բանկում,
գ) (հանվել է),
դ) զգալի մասնաբաժին  –  անձի կամ համատեղ գործող գործընկերների/բաժնետերերի խմբի  ուղղակի  կամ անուղղակի տիրապետման մեջ գտնվող  միկրոֆինանսական կազմակերպության  կանխիկացված կապիտալի կամ հայտարարագրված կապիտալի  և (կամ)  ձայնի իրավունքով բաժնեմասի/բաժնետոմսերի 10%-ից ավելի մասնաբաժինը  և (կամ) անձի կամ համատեղ գործող գործընկերների/բաժնետերերի խմբի կողմից  միկրոֆինանսական կազմակերպության վրա էական ազդեցություն գործադրելու կարողություն՝ անկախ կապիտալում և (կամ)  ձայնի իրավունք ունեցող մասնաբաժնում/ բաժնետոմսերում մասնաբաժնի քանակից,   
ե) միկրոֆինանսական կազմակերպության ադմինիստրատոր – դիտորդական խորհրդի, տնօրինության անդամ և (կամ)  այլ անձինք, որոնք ուղղակիորեն կամ անուղղակիորեն ունեն միկրոֆինանսական կազմակերպության գործունեությունը պլանավորելու, կառավարելու և (կամ)  վերահսկելու իրավասություն և պատասխանատվություն: Համապատասխան պաշտոնների ցանկը հաստատում է միկրոֆինանսական կազմակերպության դիտորդական խորհուրդը,
զ) շահառու սեփականատեր – անձ, ով օրենքի կամ գործարքի հիման վրա ստանում է դրամական կամ այլ օգուտ, և ով չունի այս օգուտը    այլ անձի փոխանցելու պարտավորություն, իսկ  եթե շահառու սեփականատերը  ոչ ձեռնարկատիրական (ոչ առևտրային) նպատակներով ստեղծված իրավաբանական անձ է  կամ սեփականատեր իրավաբանական անձը չունի նշանակալի բաժնեմասի սեփականատեր անձ` նրա կառավարող մարմնի անդամ,
է) համատեղ գործող գործընկերների/բաժնետերերի խումբ  –  մերձավոր ազգակցական (առաջին շարքի կամ երկրորդ շարքի ժառանգներ) հարաբերություններ ունեցող գործընկերների/բաժնետերերի խումբ, կամ գործընկերներ/բաժնետերեր, որոնք, բացի միկրոֆինանսական կազմակերպությունից, միմյանց հետ կապված են այլ առևտրային շահերով,
ը) վերահսկիչ կապիտալ – կապիտալի տեսակ, որը միկրոֆինանսական կազմակերպությունը ստեղծում է միկրոֆինանսական կազմակերպության գործունեության իրականացման, սպասվող կամ չսպասված ֆինանսական կորուստները/վնասները չեզոքացնելու և տարբեր տեսակի ռիսկերից պաշտպանվելու համար,
թ) հայտարարագրված կապիտալ – միկրոֆինանսական կազմակերպության գործընկերների/բաժնետերերի կողմից համաձայնեցված և միկրոֆինանսական կազմակերպության կանոնադրությամբ նախատեսված կապիտալը,
ժ) կանխիկացված կապիտալ – հայտարարագրված կապիտալի փաստացի լրացված մասը,
ժա) փոխկապակցված անձ –  միկրոֆինանսական կազմակերպության ադմինիստրատոր, գործընկեր/բաժնետեր, նրանց հետ այնպիսի ազգակցական կապ ունեցող անձ, որը Վրաստանի քաղաքացիական օրենսգրքի համաձայն օրենքով հանդիսանում է առաջին կամ երկրորդ կարգի ժառանգ, կամ նրանց հետ գործնական շահերով առնչություն ունեցող անձ։ 
2. Սույն օրենքում օգտագործվող այլ տերմիններ  ունեն Վրաստանի օրենսդրական ակտերով սահմանված նշանակությունը:
2008 թվականի մարտի 14-ի Վրաստանի օրենք № 5924 – ՎՕՏ I, №7, 26.03.2008 թ., հոդվ․44
2009 թվականի սեպտեմբերի 24-ի Վրաստանի №1682 – ՎՕՏ I, №29, 12.10.2009թ., հոդվ․165
2011 թվականի դեկտեմբերի 20-ի Վրաստանի օրենք №5528– կայք, 28.12.2011թ.
2015 թվականի սեպտեմբերի 3-ի Վրաստանի օրենք № 4198– կայք, 10.09.2015թ.
2017 թվականի մարտի 10-ի Վրաստանի օրենք № 442 – կայք, 22.03.2017թ.
2017 թվականի դեկտեմբերի 23-ի Վրաստանի օրենք № 1899 – կայք, 11.01.2018թ.
2022 թվականի սեպտեմբերի 9-ի Վրաստանի №1797 օրենք – կայք, 23.09.2022թ.
2023 թվականի փետրվարի 22-ի Վրաստանի օրենք № 2604 – կայք, 10.03.2023թ.

Հոդված 3. Միկրոֆինանսական կազմակերպություն
1. Միկրոֆինանսական կազմակերպությունը սահմանափակ պատասխանատվությամբ ընկերության կամ բաժնետիրական ընկերության իրավական ձևով հիմնադրված իրավաբանական անձ է, որն իր հայտի հիման վրա գրանցված է Վրաստանի Ազգային բանկի կողմից և Վրաստանի Ազգային բանկի վերահսկողությամբ իրականացնում է սույն օրենքով նախատեսված գործունեություն։
2. Միկրոֆինանսական կազմակերպության համար պարտադիր է ստեղծել դիտորդական խորհուրդ, որի նկատմամբ պետք է կիրառվեն բաժնետիրական ընկերության վերահսկիչ խորհրդի մասին «Ձեռնարկատերերի մասին» Վրաստանի օրենքով սահմանված կանոնները։   
3. Միայն միկրոֆինանսական կազմակերպությունն է իրավասու  իր ֆիրմային անվանման մեջ «Ձեռնարկատերերի մասին» Վրաստանի օրենքով նախատեսված նշումից բացի  ներառել «միկրոֆինանսավորման կազմակերպություն» տերմինը կամ դրա հապավումը «ՄԻՖԸ»՝ վրացերեն՝ მისო։  
4. Միկրոֆինանսական կազմակերպության կողմից Վրաստանի օրենսդրությամբ սահմանված նորմերի խախտումներ հայտնաբերելու դեպքում Վրաստանի Ազգային բանկը իրավասու է կիրառել համապատասխան պատժամիջոց՝ Վրաստանի Ազգային բանկի կողմից սահմանված կարգին համապատասխան։  
2008 թվականի մարտի 14-ի Վրաստանի օրենք № 5924 – ՎՕՏ I, № 7, 26.03.2008 թ., հոդվ․44
2009 թվականի սեպտեմբերի 24-ի Վրաստանի օրենք № 1682 – ՎՕՏ I, № 29, 12.10.2009թ., հոդվ․165
2015 թվականի սեպտեմբերի 3-ի Վրաստանի օրենք № 4198 – կայք, 10.09.2015թ.
2017 թվականի մարտի 10-ի Վրաստանի օրենք № 442 – կայք, 22.03.2017թ.
2017 թվականի դեկտեմբերի  23-ի  Վրաստանի օրենք №1899 – կայք,  11.01.2018წ.

Հոդված 4. Միկրոֆինանսավորման գործունեություն
1. Միկրոֆինանսական կազմակերպությունն իրավազոր է իրականացնել միայն հետևյալ գործունեությունը.
ա) իրավաբանական և ֆիզիկական անձանց միկրովարկերի, այդ թվում՝ սպառողական, լոմբարդային, հիփոթեքային, առանց գրավի, խմբակային և այլ վարկերի (կրեդիտների) տրամադրում, այդ նպատակով վարկային վճարային քարտի տրամադրում,
բ) ներդրումներ   պետական ​​և հանրային ​​արժեթղթերում,
գ) դրամական առաքումների իրականացում,
դ) ապահովագրական գործակալի գործառույթի իրականացում, 
ե) միկրովարկավորման հետ կապված խորհրդատվական ծառայությունների մատուցում,
զ) ռեզիդենտ և ոչ ռեզիդենտ իրավաբանական և ֆիզիկական անձանցից վարկերի (կրդիտների) ստացում,
զ1) «Հարկային համակարգի և հարկային ծառայությունների մասին» Վրաստանի օրենքի 2-րդ հոդվածի «լգ8» ենթակետով սահմանված գործակալի գործառույթի կատարում, 
զ2) սույն կետի «ա»-«զ1» ենթակետերով նախատեսված գործունեություն իրականացնելու համար կապալով գույքի տրամադրում, 
զ3) Վրաստանի Ազգային բանկի իրավական ակտով սահմանված կարգով, համապատասխան պահանջների բավարարման դեպքում «Հարկային համակարգի և հարկային ծառայությունների մասին» Վրաստանի օրենքի   համաձայն՝ վճարումների նախաձեռնման ծառայություն և (կամ)  հաշվի տեղեկություններին հասանելիության ծառայություն, 
է) իրավաբանական անձանց բաժնեմասերի կամ բաժնետոմսերի տիրապետում,  որոնց ընդհանուր գումարը չպետք է գերազանցի այս միկրոֆինանսական կազմակերպության ներդրված կապիտալի 15%-ը,
ը) Վրաստանի օրենսդրությամբ սահմանված այլ ֆինանսական ծառայություններ և գործառնություններ. միկրոլիզինգ, ֆակտորինգ, ածանցյալ գործիքների տեղաբաշխում, արժույթի փոխանակում, մուրհակների և պարտատոմսերի թողարկում, վաճառք և հետգնում, ինչպես նաև այդ ֆինանսական ծառայությունների և գործառնությունների հետ կապված այլ գործառնություններ,
թ) «Վրաստանի ազգային բանկի մասին» Վրաստանի օրգանական օրենքի համաձայն՝ վիրտուալ ակտիվների ծառայությունների մատուցում այլ անձի օգտին, մասնավորապես՝ փոխարկելի վիրտուալ ակտիվի փոխադարձ փոխանակում (այդ թվում՝ ինքնասպասարկման կրպակի միջոցով)  ազգային կամ արտարժույթով, մեկ այլ վիրտուալ ակտիվով  կամ ֆինանսական գործիքով,   փոխանցում և (կամ)  փոխարկելի վիրտուալ ակտիվի կամ դրա օգտագործման համար անհրաժեշտ գործիքի պահպանում, որը   տալիս է վիրտուալ ակտիվի վերահսկման հնարավորություն, և այս ծառայության տրամադրման համար անհրաժեշտ օժանդակ գործունեություն։  
2. Միկրոֆինանսական կազմակերպությունն իրավազոր է իրականացնել սույն օրենքով նախատեսված գործունեությունը միայն Վրաստանի Ազգային բանկի կողմից նրա՝ որպես միկրոֆինանսական կազմակերպություն, գրանցելուց հետո, որի կարգն ու պայմանները սահմանում է Վրաստանի Ազգային բանկը:
21. Միկրոֆինանսական կազմակերպությունն իրավազոր է հանրային իրավունքի իրավաբանական անձի` Վրաստանի ապահովագրության պետական ​​վերահսկողության ծառայության կողմից սահմանված կարգով կատարել սույն հոդվածի առաջին կետի «դ» ենթակետով նախատեսված ապահովագրական գործակալի գործառույթ։  
3. Միկրոֆինանսական կազմակերպությանն արգելվում է ավանդներ ընդունել ինչպես ֆիզիկական, այնպես էլ իրավաբանական անձանցից:
4. Վրաստանի Ազգային բանկն իրավազոր է միկրոֆինանսական կազմակերպությանը ծառայություններ մատուցելիս հաճախորդին անհրաժեշտ տեղեկատվության տրամադրման կանոններ սահմանել:
5. Վրաստանի Ազգային բանկն իրավազոր է միկրոֆինանսական կազմակերպությանը գրավոր ցուցումների միջոցով սահմանել լրացուցիչ պահանջներ և (կամ)  սահմանափակումներ կոնկրետ գործունեության իրականացման համար:
2008 թվականի մարտի 14-ի Վրաստանի օրենք №5924 – ՎՕՏ I, № 7, 26.03.2008 թ., հոդվ․44
2009 թվականի սեպտեմբերի 24-ի Վրաստանի օրենք № 682 – ՎՕՏ I, № 29, 12.10.2009թ., հոդվ․165
2013 թվականի մարտի 6-ի Վրաստանի օրենք №263 – կայք, 20.03.2013թ.
2013 թվականի մարտի 20-ի Վրաստանի օրենք №356 – կայք, 04.04.2013թ.
2015 թվականի սեպտեմբերի 3-ի Վրաստանի օրենք №4198 – կայք, 10.09.2015թ.
2017 թվականի մարտի 10-ի Վրաստանի օրենք №442 – կայք, 22.03.2017թ.
2017 թվականի դեկտեմբերի 23-ի Վրաստանի օրենք № 1899 – կայք, 11.01.2018թ.
2019 թվականի դեկտեմբերի 20-ի Վրաստանի օրենք № 5685 – կայք, 31.12.2019թ.
2021 թվականի օգոստոսի 2-ի Վրաստանի օրենք № 882 – կայք, 04.08.2021թ.
2022 թվականի սեպտեմբերի 9-ի Վրաստանի օրենք № 1793 – կայք, 23.09.2022թ.
2022 թվականի սեպտեմբերի 9-ի Վրաստանի օրենք № 1803 – կայք, 23.09.2022թ.

Հոդված 5. Միկրովարկի հասկացությունը և չափը
1. Միկրովարկը միկրոֆինանսական կազմակերպության կողմից վարկային պայմանագրով նախատեսված ժամկետայնության, վերադարձելիության, արժեքայնության և նպատակայնության   պայմաններին համապատասխան վարկառուին կամ վարկառուների խմբին տրվող դրամական գումարն է։  
2. Միկրոֆինանսական կազմակերպության կողմից մեկ վարկառուի համար տրվող միկրովարկի առավելագույն ընդհանուր գումարը չպետք է գերազանցի 100 000 (հարյուր հազար) լարին:
2017 թվականի դեկտեմբերի 23-ի Վրաստանի օրենք № 1899 – կայք, 11.01.2018թ.

Հոդված 6. Միկրոֆինանսական կազմակերպության կապիտալը
1. Անձին որպես միկրոֆինանսական կազմակերպություն գրանցելու համար նրա կանխիկացված կապիտալի նվազագույն չափը չպետք է պակաս լինի 1 000 000 (մեկ միլիոն) լարիից։ Կանխիկացված   կապիտալը պետք է լրացվի միայն դրամական ձևով։
2. Միկրոֆինանսական կազմակերպությունը պարտավոր է գործունեության ողջ ընթացքում չնվազեցնել սույն հոդվածի առաջին կետով նախատեսված կանխիկացված կապիտալի նվազագույն չափը:
3. Միկրոֆինանսական կազմակերպության կապիտալը պետք է ավելացվի միայն դրամական տեսքով:
4. Վրաստանի Ազգային բանկը իրավասու է իրավական ակտով որոշել միկրոֆինանսական կազմակերպության վերահսկիչ կապիտալի չափը և ձևավորման կարգը:
2017 թվականի դեկտեմբերի 23 ի Վրաստանի օրենք №1899 – կայք, 11.01.2018թ.

Հոդված 7. Համապատասխանության չափանիշներ
1. Միկրոֆինանսական կազմակերպության տնօրենը (տնօրենների խորհրդի անդամը) չի կարող միաժամանակ լինել որևէ առևտրային բանկի, միկրոբանկի, ոչ բանկային դեպոզիտային հաստատության՝ վարկային միության կամ այլ միկրոֆինանսական կազմակերպության գործընկեր (բաժնետեր), կամ դիտորդական խորհրդի և (կամ) տնօրենների խորհրդի  անդամ։  
 2. Անձին արգելվում է լինել միկրոֆինանսական կազմակերպության ադմինիստրատոր, եթե.
ա) մասնակցել է ֆինանսական հաստատությանը զգալի վնաս պատճառած գործողության, որը խախտել է ֆինանսական հաստատության ավանդատուների կամ այլ վարկատուների իրավունքները կամ առաջացրել է ֆինանսական հաստատության անվճարունակություն կամ սնանկություն, 
բ) նա եղել է ֆինանսական հաստատության ադմինիստրատոր և նրա գործունեության արդյունքում նշված ֆինանսական հաստատությունը դարձել է անվճարունակ,
գ) նա չի կատարել իր ֆինանսական պարտավորությունները որևէ ֆինանսական հաստատության նկատմամբ, 
դ) նա ունի դատվածություն ծանր կամ առանձնապես ծանր հանցագործության, ահաբեկչության ֆինանսավորման և (կամ) անօրինական եկամուտների օրինականացման կամ այլ տնտեսական հանցագործության համար,
ե) նա չունի համապատասխան կրթություն և (կամ)  փորձ։
3. Միկրոֆինանսական կազմակերպության ադմինիստրատորին արգելվում է մասնակցել այն հարցի վերաբերյալ որոշումների կայացմանը, որում նա ունի անձնական շահ:
4. Անձին արգելվում է լինել միկրոֆինանսական կազմակերպության զգալի բաժնեմասի սեփականատեր կամ շահառու սեփականատեր, եթե նա ունի դատվածություն ծանր կամ առանձնապես ծանր հանցագործության, ահաբեկչության ֆինանսավորման և (կամ)  անօրինական եկամուտների օրինականացման կամ այլ   տնտեսական հանցագործության համար։
41. Անձին արգելվում է լինել միկրոֆինանսական կազմակերպության ադմինիստրատոր, զգալի բաժնեմասի բաժնետեր կամ շահառու սեփականատեր, եթե Վրաստանի Ազգային բանկը տեղեկություններ ունի, որ նա իրականացնում է անօրինական գործունեություն և (կամ)  անառողջ և (կամ)  վտանգավոր ձեռնարկատիրական փորձ։
5. Այն անձը, ով մտադիր է միկրոֆինանսական կազմակերպության զգալի մասնաբաժին ձեռք բերել այն չափով, որ այս միկրոֆինանսական կազմակերպության կապիտալում նրա կամ նրա շահառու   սեփականատիրոջ  (շահառու սեփականատերերի) մասնակցությունը կգերազանցի 10%-ը կամ 50%-ը, պարտավոր է Վրաստանի Ազգային բանկ ներկայացնել  հայտ և փաստաթղթեր՝ սույն հոդվածի   4-րդ կետով սահմանված պահանջին համապատասխանության վերաբերյալ։
6. Վրաստանի Ազգային բանկը հայտը կքննարկի այն ներկայացնելուց հետո 15 օրացուցային օրվա ընթացքում և շահագրգիռ անձին կտա համապատասխան գործառնության իրականացման համաձայնություն կամ պատճառաբանված մերժում:
7. Հայտը ներկայացնելուց հետո 15 օրացուցային օրվա ընթացքում Վրաստանի Ազգային բանկի կողմից շահագրգիռ  անձին չպատասխանելը ավտոմատ կերպով նշանակում է համաձայնություն տալ համապատասխան գործառնության իրականացմանը:
8. Միկրոֆինանսական կազմակերպության զգալի բաժնեմասի ձեռքբերման գործարքն անվավեր է, եթե շահագրգիռ անձը հայտ չի ներկայացրել Վրաստանի Ազգային բանկ կամ Վրաստանի Ազգային բանկից ստացել է հիմնավորված մերժում, սակայն միևնույն է ձեռք է բերել   միկրոֆինանսական կազմակերպության զգալի մասնաբաժինը:  
9. Վրաստանի Ազգային բանկը իրավազոր է իրավական ակտով սահմանել միկրոֆինանսական կազմակերպության ադմինիստրատորի համապատասխանության լրացուցիչ չափանիշներ:
2011 թվականի դեկտեմբերի 20-ի Վրաստանի օրենք №5528 – կայք, 28.12.2011թ.
2013 թվականի մարտի 6-ի Վրաստանի օրենք №263 – կայք, 20.03.2013թ.
2015 թվականի սեպտեմբերի 3-ի Վրաստանի օրենք №4198 – կայք, 10.09.2015թ.
2017 թվականի մարտի 10-ի Վրաստանի օրենք №442 – կայք, 22.03.2017թ.
2017 թվականի դեկտեմբերի 23-ի Վրաստանի օրենք №1899 – կայք, 11.01.2018թ.
2023 թվականի փետրվարի 22-ի Վրաստանի օրենք  №2604  – կայք, 10.03.2023թ․

1. Հոդված 8. Պատշաճ ընթացակարգեր, աուդիտ, հաշվառում և հաշվետվողականություն 
1. Միկրոֆինանսական կազմակերպությունը պարտավոր է.
ա) վարել թափանցիկ ֆինանսական և հարկային հաշվետվողականություն և պահպանել հրապարակայնության սկզբունքը,
բ) մշակել և իրականացնել ներքին վերահսկողության համակարգ և ընթացակարգեր,
գ) ամեն տարի հրավիրել աուդիտոր՝ Վրաստանի օրենսդրությանը համապատասխան ֆինանսական հաշվետվությունների աուդիտ անցկացնելու համար,
դ) վարել թափանցիկ ֆինանսական հաշվետվողականություն և հարկային հաշվետվողականություն, պատասխանատու լինել նշված հաշվետվությունների ճշմարտացիության, ինչպես նաև տեղեկությունների և հաշվետվությունների ամբողջական ներկայացման համար, պահպանել հրապարակայնության սկզբունքը, ֆինանսական հաշվետվություններ ներկայացնել Վրաստանի Ազգային բանկ։ Հաշվառման կարգը, հաշվետվողականության ձևը և ներկայացման վերջնաժամկետը սահմանվում են Վրաստանի Ազգային բանկի իրավական ակտերով,
ե) Վրաստանի Ազգային բանկ ներկայացնել ֆինանսական հաշվետվություններ: Հաշվետվության ձևը և ներկայացման վերջնաժամկետը սահմանվում են Վրաստանի Ազգային բանկի նորմատիվ ակտով,
զ) լինել պատասխանատու  հաշվետվության ճշմարտացիության, ինչպես նաև տեղեկությունների և  հաշվետվությունների ամբողջական ներկայացման   համար,
է) յուրաքանչյուր օրացուցային տարվա ավարտից  մինչև հաջորդ տարվա հունիսի 15-ը իր կայքում հրապարակել նախորդ տարվա աուդիտի ենթարկված տարեկան ֆինանսական հաշվետվությունը, որը պատրաստվել է հաշվապահական հաշվառման  միջազգային չափանիշների    (IFRS) համաձայն,  և որի աուդիտն իրականացվել է Հաշվապահների   միջազգային ֆեդերացիայի Միջազգային հաշվառման և հավաստիացման  չափորոշիչների խորհրդի կողմից հրապարակված աուդիտի  միջազգային չափորոշիչների (ISA) համաձայն, 
ը) իրականացնել «Հարկային հարցերում վարչական փոխօգնության մասին» 1988 թվականի հունվարի 25-ի «Ֆինանսական հաշիվների վերաբերյալ տեղեկությունների ավտոմատ փոխանակման մասին» կոնվենցիայի շրջանակներում իրավասու գերատեսչությունների բազմակողմ համաձայնագրով     (CRS MCAA) կամ Վրաստանի և համապատասխան ենթադատության միջև     ֆինանսական հաշիվների վերաբերյալ տեղեկությունների ավտոմատ փոխանակման մասին համապատասխան համաձայնագրով սահմանված համապատասխան ընթացակարգեր՝  համաձայն նշված համաձայնությամբ նախատեսված    «Հաշվետվողականության ընդհանուր չափորոշչի»,   եթե այս միկրոֆինանսական կազմակերպությունը սույն պայմանագրով սահմանված հաշվետու ֆինանսական հաստատություն է։
2. Եթե միկրոֆինանսական կազմակերպությունը սույն հոդվածով նախատեսված ֆինանսական հաշվետվությունները երկու անգամ անընդմեջ չի ներկայացնում Վրաստանի Ազգային բանկ նրա կողմից սահմանված ձևով և պարբերականությամբ, ապա Վրաստանի Ազգային բանկն իրավունք ունի չեղյալ հայտարարել միկրոֆինանսական կազմակերպություն գրանցումը:
3. Միկրոֆինանսական կազմակերպությունը պարտավոր է 6 տարվա ընթացքում պահպանել հետևյալ փաստաթղթերը.
ա) հաշվապահական   մատյանները, գույքագրման նկարագրությունը, հաշվեկշիռը, ինչպես նաև դրանց հասկանալու համար անհրաժեշտ հրահանգները և կազմակերպչական այլ փաստաթղթեր,
բ) հաշվապահական հաշվառման մատյանում գրառումները հաստատող հաշվապահական փաստաթղթեր։
2008 թվականի մարտի 14-ի Վրաստանի օրենք №5924 - ՎՕՏ I, №7, 26.03.2008 թ., հոդվ․44
2009 թվականի սեպտեմբերի 24-ի Վրաստանի օրենք №1682 – ՎՕՏ I, №29, 12.10.2009թ., հոդվ․165
2015 թվականի սեպտեմբերի 3-ի Վրաստանի օրենք №4198 – կայք, 10.09.2015թ.
2017 թվականի մարտի 10-ի Վրաստանի օրենք №442– կայք, 22.03.2017թ.
2017 թվականի դեկտեմբերի 23- ի Վրաստանի օրենք №1899 – կայք, 11.01.2018թ.
2022 թվականի նոյեմբերի 30-ի Վրաստանի օրենք №2145 – կայք, 15.12.2022թ.
2023 թվականի փետրվարի 22-ի Վրաստանի օրենք №2604 – կայք, 10.03.2023թ.

Հոդված 9. Միկրովարկերի տրամադրման պայմանները
1. Միկրովարկի տրամադրման վերաբերյալ միկրոֆինանսական կազմակերպության և վարկառուի միջև կնքվում է գրավոր վարկային պայմանագիր սույն օրենքի և Վրաստանի քաղաքացիական օրենսգրքի համաձայն:
2. Սույն հոդվածով նախատեսված վարկը կարող է լինել խմբակային կամ անհատական, գրավով կամ բլանկային: Միկրոֆինանսական կազմակերպությունը սահմանում է միկրովարկերի տրամադրման կանոններն ու պայմանները։
3. Տոկոսադրույքի չափը, միջնորդավճարը և սպասարկման վճարը սահմանում է միկրոֆինանսական կազմակերպությունը:
4. Միկրոֆինանսական կազմակերպությունը կարող է վերահսկողություն իրականացնել վարկառուի կողմից վարկի օգտագործման նկատմամբ, և վարկառուն պարտավոր է միկրոֆինանսական կազմակերպությանը տրամադրել այդպիսի վերահսկողություն իրականացնելու հնարավորություն: Եթե ​​վարկառուն չի կատարում վարկը նախատեսված նպատակով օգտագործելու պարտավորությունը, միկրոֆինանսական կազմակերպությունն իրավունք ունի հրաժարվել վարկի տրամադրման մասին պայմանագրի կատարումից  չտրամադրված վարկի մասով   և պահանջել վարկի վաղաժամկետ մարում:
5. Վրաստանի Ազգային բանկը իրավասու է միկրոֆինանսական կազմակերպությանը սահմանել իր կողմից տրված միկրովարկերի վերաֆինանսավորման կամ սեփական միջոցներով   մարման արդյունքում վաղաժամկետ մարման միջնորդավճարի պայմաններն ու սահմանային չափը։ 
2013 թվականի մարտի 6-ի Վրաստանի օրենք №263 – կայք, 20.03.2013թ.
2015 թվականի սեպտեմբերի 3-ի Վրաստանի օրենք №4198 – կայք, 10.09.2015թ.
2017 թվականի մարտի 10-ի Վրաստանի օրենք №442 – կայք, 22.03.2017թ.

Հոդված 91. Խախտումներ  և պատժամիջոցներ 
1. Վրաստանի Ազգային բանկը իրավազոր է միկրոֆինանսական կազմակերպության և (կամ) միկրոֆինանսական կազմակերպության ադմինիստրատորի նկատմամբ կիրառել սույն հոդվածի 2-րդ կետով սահմանված պատժամիջոցներ, եթե միկրոֆինանսական կազմակերպությունը կամ միկրոֆինանսական կազմակերպության ադմինիստրատորը.
ա) խախտել է սույն օրենքի դրույթներից մեկը կամ Վրաստանի Ազգային բանկի որևէ դրույթ, կարգ, որոշում, պահանջ կամ գրավոր ցուցում կամ Վրաստանի Ազգային բանկի կողմից սահմանված  սահմանափակում,
բ) խախտել է ցանկացած պայման  կամ սահմանափակում, որը կցված  է միկրոֆինանսական կազմակերպության գրանցմանը կամ Վրաստանի Ազգային բանկի համապատասխան կանոնակարգին,  
գ) խախտել է հաշվետվության ներկայացման ժամկետը կամ ներկայացրել է սխալ հաշվետվություն կամ այլ ոչ ճշգրիտ տեղեկություն,
դ) խախտել է «Փողերի լվացման և ահաբեկչության ֆինանսավորման կանխարգելման մասին» Վրաստանի օրենքի և (կամ)  դրա հիման վրա ընդունված նորմատիվ ակտի պահանջները,
[bookmark: _GoBack]ե) խախտել է վարկերի տրամադրման և (կամ) միջոցների հայթայթման հետ կապված Վրաստանի օրենսդրությամբ սահմանված պահանջները,
զ) իրականացրել կամ իրականացնում է անառողջ կամ վտանգավոր բիզնես պրակտիկա:
2. Սույն հոդվածի առաջին կետով սահմանված խախտումը հայտնաբերելու դեպքում Վրաստանի Ազգային բանկը իրավունք ունի հետևողականորեն, սակայն ելնելով խախտման լրջությունից և առկա կամ հնարավոր ռիսկից, ոչ հաջորդականությամբ կիրառել հետևյալ պատժամիջոցները․  
ա) գրավոր նախազգուշացում ուղարկել միկրոֆինանսական կազմակերպությանը,
բ) սահմանել հատուկ միջոցներ կամ տալ հրահանգ (ցուցում) պահանջով, որ միկրոֆինանսական կազմակերպությունը դադարեցնի և հետագայում թույլ չտա  այս կամ այն ​​խախտումը և Վրաստանի Ազգային բանկի կողմից սահմանված ժամկետում անհրաժեշտ միջոցներ ձեռնարկի խախտումը վերացնելու համար,
գ) միկրոֆինանսական կազմակերպության ադմինիստրատորի կամ միկրոֆինանսական կազմակերպության նկատմամբ կիրառել դրամական տուգանք Վրաստանի Ազգային բանկի կողմից սահմանված կարգով և չափով,
դ) կասեցնել միկրոֆինանսական կազմակերպության ադմինիստրատորի ստորագրման լիազորությունը և պահանջել նրան ժամանակավոր աշխատանքից հեռացնել կամ ազատել պաշտոնից,
ե) կասեցնել կամ սահմանափակել միկրոֆինանսական կազմակերպության ակտիվների աճը, դրամական միջոցների ներգրավումը, արգելել միկրոֆինանսական կազմակերպությանը շահույթի բաշխումը, շահաբաժինների փոխանցումը հաշիվներին և տրամադրումը, աշխատավարձի   ավելացումը, բոնուսների տրամադրումը և նմանատիպ այլ վճարումներ,
զ) դադարեցնել կամ սահմանափակել որոշակի տեսակի գործառնություններ, 
է) չեղյալ համարել միկրոֆինանսական կազմակերպության գրանցումը։
3. Սույն հոդվածին համապատասխան նշանակված դրամական տուգանքի գումարը ուղղվում է Վրաստանի պետական ​​բյուջե:
2017 թվականի դեկտեմբերի 23-ի Վրաստանի օրենք №1899 – կայք, 11.01.2018թ.
2019 թվականի հոկտեմբերի 30-ի Վրաստանի օրենք №5234 – կայք, 30.10.2019թ.

Հոդված 10. Տեղեկությունների գաղտնիությունը
1. Միկրոֆինանսական կազմակերպությունը պարտավոր է պահպանել տեղեկությունների գաղտնիությունը: Տեղեկությունը կարող է տրամադրվել միայն հարկային մարմնին Վրաստանի վարչական դատավարության օրենսգրքով նախատեսված դատարանի որոշման համաձայն, «Ամերիկայի Միացյալ Նահանգների կառավարության և Վրաստանի կառավարության միջև  կնքված միջազգային հարկային պարտավորությունների կատարումը բարելավելու և  օտարերկրյա հաշվի հարկային համապատասխանության ակտի  (FATCA) կատարման նպատակով» համաձայնագրի,  «Հարկային հարցերում վարչական փոխադարձ աջակցության մասին» 1988 թվականի հունվարի 25-ի կոնվենցիայի շրջանակներում «Ֆինանսական հաշիվների վերաբերյալ տեղեկությունների ավտոմատ փոխանակման մասին»  իրավասու գերատեսչությունների բազմակողմանի համաձայնագրի (CRS MCAA)  կամ Վրաստանի և համապատասխան ենթադատության  միջև ֆինանսական հաշիվների վերաբերյալ տեղեկությունների  ավտոմատ փոխանակման մասին համապատասխան համաձայնագրի հիման վրա։
2. Միկրոֆինանսական կազմակերպությունում վարկառուի մասին տեղեկությունները  (ցանկացած գործարքի, կատարված գործառնության, առկա պարտքի կամ մնացորդի մասին տեղեկություն) կարող է տրվել միայն գործարքի համապատասխան կողմերին և նրանց լիազոր  ներկայացուցիչներին, Վրաստանի Ազգային բանկին, «Վրաստանի Ազգային բանկի մասին» Վրաստանի oրգանական օրենքով նախատեսված Վրաստանի Ազգային բանկին առընթեր վեճերը քննող հանձնաժողովին,  Վրաստանի օրենսդրությամբ սահմանված դեպքերում՝ Վրաստանի ֆինանսական մոնիթորինգի ծառայությանը, իսկ   Վրաստանի «Անձնական տվյալների պաշտպանության մասին» օրենքով նախատեսված ստուգում իրականացնելիս՝ Անձնական   տվյալների պաշտպանության ծառայությանը։ Վարկառուի մասին ցանկացած տեղեկություն այլ  անձանց  կտրամադրվի միայն դատարանի համապատասխան որոշման կամ վարկառուի նախնական գրավոր համաձայնության հիման վրա: 
3. Դատարանին, քննչական և հարկային մարմիններին արգելվում է տեղեկատվություն փոխանցել այլ մարմնի (ներառյալ զանգվածային լրատվության միջոցներին) և դրանք հրապարակայնորեն օգտագործել մինչև դատարանի կողմից համապատասխան որոշում կայացնելը, բացառությամբ սույն հոդվածի առաջին կետով նախատեսված դեպքի, երբ տեղեկությունը փոխանցվում է Վրաստանի վարչական դատավարության օրենսգրքով նախատեսված դատարանի որոշման համաձայն, «Ամերիկայի Միացյալ Նահանգների կառավարության և Վրաստանի կառավարության միջև  կնքված միջազգային հարկային պարտավորությունների կատարումը բարելավելու և  օտարերկրյա հաշվի հարկային համապատասխանության ակտի  (FATCA) կատարման նպատակով» համաձայնագրի,  «Հարկային հարցերում վարչական փոխադարձ աջակցության մասին» 1988 թվականի հունվարի 25-ի կոնվենցիայի շրջանակներում «Ֆինանսական հաշիվների վերաբերյալ տեղեկությունների ավտոմատ փոխանակման մասին»  իրավասու գերատեսչությունների բազմակողմանի համաձայնագրի (CRS MCAA)  կամ Վրաստանի և համապատասխան ենթադատության  միջև ֆինանսական հաշիվների վերաբերյալ տեղեկությունների  ավտոմատ փոխանակման մասին համապատասխան համաձայնագրի հիման վրա։
2008 թվականի մարտի 14-ի Վրաստանի օրենք №5924 – ՎՕՏ I, №7, 26.03.2008 թ., հոդվ․44
2009 թվականի սեպտեմբերի 24-ի Վրաստանի օրենք №1682 – ՎՕՏ I, №29, 12.10.2009թ., հոդվ․165
2015 թվականի սեպտեմբերի 3-ի Վրաստանի օրենք №4198– կայք, 10.09.2015թ.
2015 թվականի հոկտեմբերի 28-ի Վրաստանի օրենք №4465– կայք, 11.11.2015թ.
2017 թվականի մարտի 10-ի Վրաստանի օրենք №442 – կայք, 22.03.2017թ.
2017 թվականի դեկտեմբերի 23- ի Վրաստանի օրենք №1899 – կայք, 11.01.2018թ.
2018 թվականի հուլիսի 21-ի Վրաստանի օրենք №3295 – կայք, 09.08.2018թ. 
2018 թվականի դեկտեմբերի 27-ի Վրաստանի օրենք №4249 – կայք, 29.12.2018թ.
2019 թվականի մայիսի 8-ի Վրաստանի օրենք №4594 – կայք, 08.05.2019թ.
2021 թվականի դեկտեմբերի 30-ի Վրաստանի օրենք №1333 – կայք, 13.01.2022թ.
2022 թվականի սեպտեմբերի 9-ի Վրաստանի օրենք №1803 – կայք, 23.09.2022թ.
2022 թվականի նոյեմբերի 30-ի Վրաստանի օրենք №2145 – կայք, 15.12.2022թ.

Հոդված 101. Միկրոֆինանսական կազմակերպության լուծարումը
1. Միկրոֆինանսական կազմակերպության գրանցումը չեղարկելուց հետո (բացառությամբ սույն օրենքի 102 հոդվածով նախատեսված դեպքի) տեղի է ունենում միկրոֆինանսական կազմակերպությունը լուծարում։ Միկրոֆինանսական կազմակերպության լուծարողի գործառույթները կատարում է    Վրաստանի Ազգային բանկի կողմից նշանակված անձը: Հենց սկսվում է միկրոֆինանսական կազմակերպության լուծարման գործընթացը, հարկադիր կատարումը կասեցվում է։
2. Միկրոֆինանսական կազմակերպության լուծարումը  տեղի է ունենում Վրաստանի Ազգային բանկի իրավական ակտով սահմանված կարգի համաձայն։
3. Միկրոֆինանսական կազմակերպության լուծարողը հաշվետու է Վրաստանի Ազգային բանկին` Վրաստանի Ազգային բանկի կողմից սահմանված կարգով։  
4. Միկրոֆինանսական կազմակերպության լուծարողը իրավասու է վաճառել միկրոֆինանսական կազմակերպության ակտիվները հրապարակային աճուրդով կամ Վրաստանի Ազգային բանկի հետ համաձայնությամբ ընտրել դրանց իրացման այլ ձև, ինչպես նաև նշված ակտիվների նկատմամբ պահանջի իրավունքը առաջնահերթության կարգով փոխանցել   պարտատերերին,  վարկերի կամ այլ ֆինանսական   ակտիվների նկատմամբ պահանջի իրավունքը փոխանցել  ֆինանսական հատվածի ներկայացուցչին և կազմակերպել նշված պարտավորությունների փոխանցումը։
5. Եթե, սույն հոդվածի 4-րդ կետով նախատեսված ակտիվները և պարտավորությունները փոխանցելիս, համապատասխան պարտատերը և (կամ) պարտապանը լուծարային կառավարչի կողմից սահմանված ժամկետում չի դիմում ակտիվը կամ պարտավորությունը այլ անձի փոխանցելու համաձայնության կամ մերժման համար, միկրոֆինանսական կազմակերպության համաձայնությունը  համարվում է ինքնաբերաբար տրված։
6. Միկրոֆինանսական կազմակերպության լուծարողն իրավասու է դատարան հայցի ներկայացմամբ վիճարկել  միկրոֆինանսական կազմակերպության ադմինիստրատորի կողմից կազմակերպության լուծարողի նշանակումից 1 տարի առաջ իրականացված գործողությունը կամ գործարքը   և պահանջել դրա անվավեր ճանաչում, եթե  դրա արդյունքում միկրոֆինանսական կազմակերպության հետ փոխկապակցված անձինք այս միկրոֆինանսական կազմակերպության հաշվին ստացել են գույքային օգուտ կամ օգտվել են որևէ առավելությունից՝ արտոնությամբ կամ առանձնաշնորհով, որը հանգեցրել է     միկրոֆինանսական կազմակերպությանը և (կամ)  նրա պարտատերերի վնասի:
7. Մինչև միկրոֆինանսական կազմակերպության լուծարման ավարտը լուծարման գործընթացում գտնվող միկրոֆինանսական կազմակերպության նկատմամբ տարածվում են սույն օրենքի և «Վրաստանի ազգային բանկի մասին» Վրաստանի օրգանական օրենքի պահանջները։   
8. Միկրոֆինանսական կազմակերպության լուծարման գործընթացի ավարտից հետո Վրաստանի Ազգային բանկի անհատական ​​վարչաիրավական ակտը ներկայացվում է համապատասխան գրանցող մարմնին` միկրոֆինանսական կազմակերպության լուծարումը գրանցելու և այն համապատասխան ռեեստրից հանելու նպատակով:  
9. Եթե լուծարման ռեժիմում գտնվող միկրոֆինանսական կազմակերպությունը միաժամանակ հանդիսանում է «Արժեթղթերի վերածելու մասին» Վրաստանի օրենքով սահմանված նախաձեռնողը, ապա միկրոֆինանսական կազմակերպության նկատմամբ լուծարման գործընթացը կանցկացվի    նույն օրենքի 18-րդ,  20-րդ և 22-րդ  հոդվածներով սահմանված հատուկ դրույթների նախատեսմամբ։   
2017 թվականի դեկտեմբերի 23-ի Վրաստանի օրենք №1899 – կայք, 11.01.2018թ. 
2023 թվականի փետրվարի 22-ի Վրաստանի օրենք №2604 – կայք, 10.03.2023թ.
2023 թվականի դեկտեմբերի 15-ի Վրաստանի օրենք №3933 – կայք, 27.12.2023թ.

Հոդված 102. Միկրոֆինանսական կազմակերպության վերափոխումը առևտրային բանկի կամ միկրոբանկի
1. Միկրոֆինանսական կազմակերպությունը, որը բաժնետիրական ընկերության իրավական ձևով   հիմնված իրավաբանական անձ է, իրավունք ունի փոխել իր գործունեության առարկան և դիմել Վրաստանի Ազգային բանկ Վրաստանի օրենսդրությամբ սահմանված կարգով բանկային գործունեության լիցենզիա կամ միկրոբանկի գործունեության լիցենզիա ստանալու համար: 
2. Մինչ Վրաստանի Ազգային բանկի կողմից բանկային գործունեության լիցենզիա կամ միկրոբանկի գործունեության լիցենզիա տրամադրելու մասին որոշում կայացնելը, միկրոֆինանսական կազմակերպությունը առանց ընդհատման իրականացնում է միկրոֆինանսական գործունեություն և նրա նկատմամբ կիրառվում են սույն օրենքով սահմանված պահանջները:
3. Վրաստանի Ազգային բանկը բանկային գործունեության լիցենզիա կամ միկրոբանկի գործունեության լիցենզիա տալու մասին դրական որոշման հետ մեկտեղ ընդունում է որոշում միկրոֆինանսական կազմակերպության գրանցումը չեղարկելու մասին: Միկրոֆինանսական կազմակերպության գրանցումը չեղարկելուն պես նրա  իրավահաջորդ է դառնում համապատասխան առևտրային բանկը կամ միկրոբանկը։ 
4. Բանկային գործունեության լիցենզիայի կամ միկրոբանկի գործունեության լիցենզիայի տրամադրումը մերժելու դեպքում    միկրոֆինանսական կազմակերպությունը շարունակում է իր գործունեությունը սույն օրենքով սահմանված կարգով:
2023 թվականի փետրվարի 22-ի Վրաստանի օրենք №2604 – կայք, 10.03.2023թ.

Հոդված 11. Անցումային դրույթներ
1. Մինչև սույն օրենքի ուժի մեջ մտնելը  ոչ ձեռնարկատիրական իրավաբանական անձի կարգավիճակով գրանցված միկրոֆինանսական կազմակերպությունների կողմից սահմանափակ պատասխանատվությամբ ընկերություն կամ բաժնետիրական ընկերություն ստեղծելու դեպքում այդ միկրոֆինանսական կազմակերպությունների կանոնադրությամբ սահմանված լիազոր մարմիններն իրավունք ունեն իրենց որոշումներով որոշել  սահմանափակ պատասխանատվությամբ ընկերության կամ բաժնետիրական ընկերության կանոնադրական կապիտալի չափը սույն օրենքի 6-րդ հոդվածի համաձայն   (բաժնետիրական ընկերության համար սահմանել բաժնետոմսերի անվանական արժեքը)։
2. Կանոնադրական կապիտալում ոչ դրամական ներդրում կատարելիս՝ մինչև սույն օրենքի ուժի մեջ մտնելը  ոչ ձեռնարկատիրական իրավաբանական անձի կարգավիճակով գրանցված միկրոֆինանսական կազմակերպությունները մինչև 2007 թվականի նոյեմբերի 30-ն իրականացնեն համապատասխան գույքի աուդիտորական գնահատում։ 
3. Մինչ սույն օրենքի ուժի մեջ մտնելը    ոչ ձեռնարկատիրական իրավաբանական անձի կարգավիճակով գրանցված միկրոֆինանսական կազմակերպությունների կանոնադրությամբ սահմանված լիազոր մարմիններին իրավունք տրվի  օտարել այդ միկրոֆինանսական կազմակերպությունների հիմնադրած ընկերությունների բաժնեմասերը (բաժնետոմսերը) և  որոշել դրանց օտարման կարգը։
4. Մինչ սույն օրենքի ուժի մեջ մտնելը   ոչ ձեռնարկատիրական իրավաբանական անձի կարգավիճակով գրանցված միկրոֆինանսական կազմակերպությունների նկատմամբ  մինչև 2007 թվականի դեկտեմբերի 31-ը չեն տարածվում Վրաստանի Քաղաքացիական օրենսգրքի 33-րդ հոդվածի 2-րդ մասով նախատեսված պահանջները։    
2007 թվականի հուլիսի 11-ի Վրաստանի օրենք №5254 – ՎՕՏ, №29, 27.07.2007թ., հոդվ․313

Հոդված 12. Եզրափակիչ դրույթ
Սույն օրենքն ուժի մեջ   մտնի հրապարակման պահից։

Վրաստանի նախագահ Մ. Սաակաշվիլի
Թբիլիսի,
2006 թվականի 18 հուլիսի։ 
№3482-ԱՆ 
